
Kartikamasakrite Shiva Stuti Masa8

కార్తికమాసకృతే శివస్తుతిః మాస ౮

(శివరహస్యాన్తర్గతే  మహాదేవాఖ్యే)
- శివగౌరీసంవాదే -

వివాసనజనావనఽఽవసితభూధరోమాపతే
వివాసనిగమాన్తిమప్రథిమధామ  సీమాయ తే ।
అహీనముఖభూషణప్రియవరాయ  వార్యాయతే
హరాయ పురభేదినే గజహరాయ తుభ్యం నమః ॥ ౫౮॥
గవామధిప శఙ్కర త్రిణయనావ  పాహీశ్వర
ప్రసీద  పరమేశ్వర ప్రమథనాథ  సోమాఙ్కధృక్ ।
శరావరకృతాబ్ధిసద్ధరిశరోరుగర్వోన్నత 
త్రిషుస్థితపురావర   ప్రకటహారినేత్రోజ్జ్వల    ॥ ౫౯॥
మృగాజినధరాన్ధకాసురనిబర్హణాఽఽశావస 
సమీకృతసురాసురప్రసరణోరువీర్యాయ  తే ।
భవార్ణవనివాసినోద్ధృతకరావలమ్బాయ 
(భవార్ణవ  నిమగ్నసజ్జనకృతావలమ్బాయ )

వృషాఙ్గవరచారిణే  వాసితచీరిణే (? ) తే నమః ॥౬౦॥
సమీరణసుపారణప్రవరధారిణే  వీరిణే
ధరాధిపసుతామితప్రకటసామిసద్వర్ష్మణే   ।
గుణాతిగగజాననప్రథమసామగణ్యాయ  తే
శరణ్యపదపఙ్కజానతసుపర్వశర్వాయ తే ॥౬౧॥
ఉగణస్త్వం భగణాధిపోరుమౌలి-
ర్గణనాథోరుగురుః  పితాసి శమ్భో ।
శరణాగతపాలకో మహాత్మా
వరుణార్చ్యో భవహా పురత్రయారిః  ॥౬౨॥
పతిరేకో భువనస్య విశ్వగస్త్వం

మయి దృష్టిం  వితరాద్య సమ్ముఖీనామ్ ।
అధునా మధునాధికాం మహేశ
విధునా చారుదృశా ధునోతు పాపమ్ ॥౬౩॥
- -

ఇతి స్తవేన మాం స్తుత్వా నత్వా దేవం మహేశ్వరమ్ ।
కార్తిక్యాం పూర్ణిమాయాం  తుహోమః కార్యో ద్విజోత్తమః ॥౬౪॥
కపిలాగోద్వయం దేయం సవత్సం చ సదక్షిణమ్ ।
మాసం నక్తాశనో భూయాత్సోమవారే ఉపోషితః ॥౬౫॥
కార్తికే సోమవారే తు పూజ్యేత పరమేశ్వరః ।
చతుర్షు రాత్రియామేషు  పాయసం చ నివేదయేత్ ॥౬౬॥
ద్రోణధుత్తూరబిల్వైశ్చ    పూజయేత్సోమవాసరే ।
ఏకం వాపి చ ధుత్తూరం  మయి దత్వా విలీయతే ॥౬౭॥
సర్వేష్వాపి చ మాసేషు సోమవారో వరో వరః ।
తత్రాపి  శ్రావణః  పుణ్యః కార్తికస్తచ్ఛతోత్తరః  ॥౬౮॥
విశేషాత్కార్తికే మాసి తస్మిన్పూజా మతోత్తరా ।
సోమార్ద్రాపాతయుక్తో  యః సోమవారః శివే తదా ॥ ౭౪॥
సహస్రార్కగ్రహైస్తుల్యః    సర్వపాపప్రణాశకృత్  ।
తస్మిన్నభ్యర్చనం పుణ్యం ప్రశస్తం   ప్రీతికృన్మమ  ॥ ౭౫॥
॥ ఇతి శివరహస్యాన్తర్గతే  ఈశ్వరప్రోక్తం   కార్తికమాసకృతే శివస్తుతిః సమ్పూర్ణా ॥
- ॥ శ్రీశివరహస్యమ్  । మహాదేవాఖ్యః ఏకాదశమాంశః । అధ్యాయః ౨౧
కార్తికమాసార్చనమ్ ।వావృత్తశ్లోకాః  ॥
- .. shrIshivarahasyam . mahAdevAkhyaH ekAdashamAMshaH . adhyAyaH 21

kArtikamAsArchanam . vAvRRittashlokAH ..

Notes:

Śiva శివ advises to Devī దేవీ; the ŚivaStutiḥ శివస్తుతిః for the māsaమాస while detailing

about His Worship during the Kārtika māsaకార్తిక మాస. He mentions about conducting

Homam హోమమ్ during Kārtika Pūrṇimā కార్తిక పూర్ణిమా  and worshiping Him on

Somavāraసోమవార - especially those that are Somādrāpātayuktaసోమార్ద్రాపాతయుక్త .

The Kārtikamāsakṛte ŚivaŚatāṣṭanāmaStotram కార్తికమాసకృతే శివశతాష్టనామస్తోత్రమ్ 
and the Kārtikamāsakṛte ŚivaŚatāṣṭaNāmāvaliḥ కార్తికమాసకృతే శివశతాష్టనామావలిః
comprising of 108 Names ౧౦౮ నామాని of Śiva శివ, derived from the same can be

accessed from one of the links provided below.

More details about worshiping Śiva శివ during individual Māsaమాస are given in Chapters

13-25.

Selected Śloka-sశ్లోకాః  from Chapter 21 are presented on this page.

